
Мақалада Солтүстік Қазақстанның құрғақ дала аймағында жасымықтың «Viceroy» сортының 
азотпен қоректену жағдайларына жəне азот тыңайтқыштарын енгізуге жауап қайтаруының үш 
жылдық (2018-2020 жж.) зерттеу нəтижелері көрсетілген. 

Далалық жəне зертханалық зерттеулер нəтижесінде жасымықтың өнімділігі мен 
топырақтың азотпен қамтамасыз ету факторы арасында жоғары корреляциялық байланыс 
(R=0,93; R=0,85) жəне топырақтың 0-40 см қабатындағы азоттың «Viceroy» сорты үшін оңтайлы 
деңгейі 13-15 мг N-NO3 анықталды. Азоттың бұл деңгейінде ең жоғары өнім – 27,6 ц/га 
қалыптасты. Зерттеулер, жоғары өнімділікті қалыптастыруға, құрылымдық көрсеткіштердің, 
негізінде, бір өсімдікке бекітілген бұршаққаптар (35,8-ден 50,6 данаға дейін) санының жəне бір 
өсімдіктегі тұқым салмағының (1,5-нан 2,1 г-ға дейін) өзгеруі басты себеп болғаның көрсетті. 
Тəжірибе бойынша, орташа 1000 тұқымның салмағының айырмашылығы 2018 жылы (39,7 г), 2019 
жылы (33,2 г), 2020 жылы (32,0 г) анық байқалса да, тыңайтылған нұсқалар бойынша өзгеріс 
байқалмады. Азот тыңайтқыштарының мөлшерінің артуымен дəндердегі азот (3,45-4,16%) пен 
ақуыздың (19,3-23,3%) мөлшері артты. Топырақтағы азоттың мөлшерін оңтайлы деңгейге 
жеткізу, қалыптасқан ауа-райының жағдайында, жасымықтың "Viceroy" сортының максималды 
ықтимал өнімділігін түзуге мүмкіндік береді. 

Түіндіі сөздер: минералды қоректену; жасымық; азот тыңайтқыштары; өнімділік; қосымша 
түзілген өнім; нитратты азот; оңтайлы деңгей. 

В статье приведены результаты трехлетних (2018-2020гг.) исследований по изучению 
биологических особенностей чечевицы сорта «Viceroy», ее отношения к условиям азотного 
питания и отзывчивости на азотные удобрения в сухостепной зоне Северного Казахстана.  

По результатам полевых и лабораторных исследований выявлена высокая корреляционная 
связь между продуктивностью чечевицы и содержанием азота нитратов в почве (R=0,93; R=0,85), 
определен оптимальный для сорта «Viceroy» уровень азота нитратов в 0-40 см слое почвы – 13-
15 мг N-NO3. При этом уровне азота формировалась самая высокая урожайность – 27,6 ц/га. 
Исследования показали, что основной причиной формирования высокой урожайности послужило 
изменение структурных компонентов, а именно, количества стручков (от 35,8 до 50,6 штук) 
прикрепленных к растению и массы семян (от 1,5 до 2,1 г) с одного растения. По опыту, разница в 
средней массе 1000 семян была очевидна в 2018 году (39,7 г), в 2019 году (33,2 г), в 2020 году (32,0 
г), однако, изменений по удобренным вариантам не наблюдалось. С увеличением количества 
азотных удобрений, содержание азота в зерне увеличилось на 3,45-4,16%, белка на 19,3-23,3%. 
Доведение содержания азота в почве до оптимального уровня, позволит формировать 
максимально возможную урожайность чечевицы сорта «Viceroy» в сложившихся погодных условиях. 

Ключевые слова: минеральное питание; чечевица; азотные удобрения; урожайность; 
прибавка урожайности; азот нитратов; оптимальный уровень. 
 

RESPONSIBILITY OF VICEROY LENTILS TO NITROGEN FERTILIZERS 
 

Zhanzakov* B.Zh. – PhD student, Leading Researcher at the Laboratory of Precision Agriculture, JSC 
«Scientific and production center grain farm them. A.I. Baraeva», Shortandy district, Nauchnyi village. 

Chernenok V.G. – doctor of agricultural sciences, professor at Soil Science and agrochemistry 
department, academician of NAS HSK, NJSC «Kazakh Agrotechnical University named after S. Seifullin», 
Astana city. 
 

The article presents the results of a three-year (2018-2020) study on the biological characteristics of 
the lentils’ variety “Viceroy”, its relationship to the conditions of nitrogen nutrition and responsiveness to 
nitrogen fertilizers in the dry steppe zone of Northern Kazakhstan. 

According to the results of field and laboratory studies, a high correlation was revealed between the 
productivity of lentils and the nitrogen content of nitrates in the soil (R=0.93; R=0.85), the optimal level of 
nitrate nitrogen in the 0-40 cm soil layer – 13-15 mg N-NO3 for the Viceroy variety was determined. At this 
nitrogen level, the highest yield was formed – 27.6 c/ha. Studies have shown that the main reason for the 

formation of high yields was a change in structural components, namely, the number of pods (from 35.8 to 
50.6 pieces) attached to the plant and the weight of seeds (from 1.5 to 2.1 g) from one plant. According to 
experience, the difference in the average weight of 1000 seeds was obvious in 2018 (39.7 g), in 2019 (33.2 
g), in 2020 (32.0 g), however, there were no changes in fertilized variants. With an increase in the amount of 
nitrogen fertilizers, the nitrogen content in grain increased by 3.45-4.16%, protein by 19.3-23.3%. Bringing 
the nitrogen content in the soil to the optimal level will allow you to form the maximum possible yield of lentils 
of the "Viceroy" variety in the prevailing weather conditions. 

Key words: mineral nutrition; lentils; nitrogen fertilizers; productivity; yield increase; nitrate nitrogen; 
optimal level. 
 

Кіріспе. Топырақ құнарлылығының жаппай төмендеуі, ауыл шаруашылығы дақылдарының 
өнімділігінің төмендеуіне əкелуде. Тың игеру кезеңінен бастап, бүгінгі күнге шейін топырақтағы 
қарашірік мөлшерінің төмендеуі 25-30%-ы құрайды. Сонымен қатар, Солтүстік Қазақстандағы ауыл 
шаруашылық жерлерінің көпшілігінде өсімдіктерге сіңімді фосфор мен азот қоры аз. Соның 
салдарынан ауылшаруашылық технологиясының жетілдірілуіне қарамастан, ауыл шаруашылық 
дақылдардың өнімділігі төмен деңгейде қалып отыр. 

Ауыл шаруашылығы дақылдарының өнімділігінің төмен болуының негізгі себебі – топырақта 
қоректік заттардың жетіспеуі, олардың қайтарымсыз зат айналымынан шеттетілуі. Оларды тек 
тыңайтқыштарды ұтымды жəне тиімді пайдалану арқылы толықтыруға болады. Дегенмен, 
Қазақстанда минералды тыңайтқыштарды пайдалану деңгейі өте төмен. 2021 жылы əсер етіші 
(белсенді) затқа шаққанда 133 мың тонна тыңайтқыш топырақа енгізілді, оның 81 мың тоннасы азот, 
47,8 мың тоннасы фосфор, 3,2 мың тоннасы калий жəне т.б. [1, 106 б.]. Бұл өте аз. 

Солтүстік Қазақстандағы ауыл шаруашылық дақылдардың танаптық құрылымында 80%-дан 
астамын бидай алады [1, 13 б.]. Өзіндік құны жоғары дақылдардың (майлы, дəнді-бұршақ, техникалық 
дақылдар) үлесі төмен. Бірақ, соңғы 10 жылда дəнді – бұршақ дақылдарының егістіктерін кеңейту 
үрдісі байқалуда, оның ішінде жасымықтың орыны ерекше.  

Жасымық – құрамында ақуыздың мөлшері көп (21-26%) [2, 11 б.], алмастырылмайтын аминқыш-
қылдарының (31,8-49,7% альбумин, 26,2-34,6% глобулен, проламиндер жəне 5% глютелиндер) 
таптырмас көзі болып табылатын, бағалы ауыл шаруашылық [3, 92 б.] жəне техникалық дақыл [4, 230 
б.]. Жасымық Африкада, Батыс Азияда, Солтүстік Америкада, Таяу Шығыста, Еуропада жəне 
Австралияда бірдей танымал дақыл [5, 2 б.]. Адам ағзасына пайдалы жəне емдік қасиеттері де бар, 
сондықтан көптеген ауруларды емдеуде кеңінен қолданылады [6, 545 б.]. Жасымық құрамында фенол 
қышқылдары, флаванолдар, сапониндер, фитин қышқылы, конденсацияланған таниндер сияқты 
фитохимиялық заттары бар жəне ол жақсы антиоксиданттық қасиеттерге ие [7, 667 б.]. 

Дəнді-бұршақ дақылдарын өсіру азот тыңайтқыштарын пайдалануды азайтуға көмектеседі, 
себебі тамырлармен селбесетін түйнек бактериялары атмосфералық азотты топырақта бекітеді [8, 
167 б.]. Дегенмен, бекітілген азоттың мөлшері көбінесе, өніммен бірге топырақтан алынатын азоттан 
аз [9, 335 б.]. 

Сондықтан, азот тыңайтқыштарын дəнді-бұршақ дақылдарын өсіргенде қолдану, соның ішінде 
жасымық үшін өте тиімді. Азот – негізгі қоректік зат, оның жетіспеушілігін минералды тыңайтқыштар 
арқылы ұтымды толықтыру, егіншілік жүйелерінің экономикалық жəне энергетикалық тұрақтылығының 
негізі. Өйткені, азоттың жетіспеушілігі немесе артық болуы ассимиланттардың вегетативтік жəне 
генеративті мүшелер арасында таралуына əсері теріс, бұл өз кезегінде дақылдың өнімділік деңгейінің 
өзгеісіне əкеледі [10, 35 б.]. 

Бірқатар авторлар азот тыңайтқыштарын жеке-дара жəне фосфор тыңайтқыштармен біріктіріп 
қолданудың жасымық өнімділігіне оң əсерін атап көрсетті [11, 1821 б.; 12, 30 б.]. 

Өнімділіктің қалыптасуында тыңайтқыштардың оң əсері, құрылымдық элементтердің сандық 
көрсеткіштерінің өзгерісімен байланыстығы келтірілген [13, 5 б.]. Мəселен, дəнді бұршақ 
дақылдарында өнімділіктің қалыптасуына құрылымдық элементтердің: өсімдіктегі бұршақ қап саны, 
бұршаққаптағы тұқымдар саны, өсімдіктегі тұқымдар массасы жəне 1000 тұқымның салмағының 
өзгеруі айтарлықтай əсер ететіні анықталған [14, 10 б.]. Минеральды тыңайтқыштарды пайдалану, 
гүлдердің ұрықтану қабілетін де жақсартады [15, 31 б.]. 

Тыңайтқыштарды пайдаланып, сіңімді қоректік заттарға қолжетімділіктің артуы, бұршаққаптағы 
тұқымдадың санын [16, 165 б.], бұршаққаптардың өздерінің санын [17, 1257 б.; 18, 100 б.] арттырады. 
Бұл екі көрсеткіш пен өнімділік арасында жоғары оң корреляциялық байланыс бар [19, 46 б.]. 

Тынайтқыштардың жасымықтың 1000 тұқым салмағына əсері туралы ғалымдардың ой екі 
жақты: бір бөлігі зерттеулерінде оң əсерін келтірсе [20, 524 б.; 21, 1398 б.], екіншілері, əсердің 
жоқтығын келтіреді [22, 81 б.]. 

Түйнек бактериялармен селбесу жəне топырақта атмосфералық азотты бекіту қабілеті [23, 105 
б.], өсіру технологиясының астық дақылдармен ұқсастығы, жасымықты көптеген дақылдар үшін жақсы 
алғы дақыл етеді. 

Қазақстан тұрғындары үшін, жасымықты тағамдық мақсатта күнделікті тұтыну мəдениеті тарихи 
себептермен қалыптаспаған. Қазір халықтың жасымықты тұтыну деңгейі жоғары емес. Қазақстанның 
өндіретін жасымық мөлшері, ішкі қажеттілікті толығымен өтеуге жəне шет елдерге сатуға жетеді. 
Өсіруге тиімді алқаптардың болуы жəне ішкі сұраныстың төмендігі, Қазақстанды жасымықты өсіріп, 
шет елдерге сататын жетекші елдердің бірі болуына мүмкіндік береді. Бүгінде, Қазақстанда жасымық 
72 мың гектардан астам жерде өсіріледі. Орташа өнімділігі – 7,0 ц/га [1, 52 б.]. Мəселен, əлемде 
жасымық 50-ден аса мемлекетте, 5,5 млн га жерде өсіріледі, ал орташа өнімділігі – 10,0 ц/га 
шамасында [24, 2 б.]. Яғни, Қазақстанның жасымық егістіктерінің əлемдегі үлесі 1,3%, ал өндірілген 
өнімнің үлесі 0,9 %. Бұл мардымсыз көрсеткіш. 

Алайда, Солтүстік Қазақстан үшін жасымық – биологиялық ерекшеліктерін, өсу жағдайына 
талаптарын жан-жақты зерттеуді қажет ететін дақыл. Қазақстандағы зерттеулер өсіру технологиясын 
дамытуға [25, 17 б.], əлемдік коллекцияны зерттеп, жаңа сорттарды шығаруға [26, 15 б.; 27, 61 б.] 
бағытталған. Жасымықтың азотпен қоректенуіне жəне тыңайтқыштарды пайдалану мəселелеріне 
тиісті көңіл бөлінбеуде. 

Сол себепті, бұл зерттеулердің мақсаты – қалыптасқан ауа-райы жағыдайларында 
жасымықтың «Viceroy» сортының азотпен қоректенуін жəне азот тыңайтқыштарына жауап қайтаруын 
зерттеу деп бекітілді. 

Зерттеу материалдары мен əдістемесі. Зерттеулер «Ақтық» АФ АҚ-да, қара-қоңыр, 
карбонатты, жеңіл балшықты, қарашірік мөлшері 2,90-2,95%, жалпы азот 0,17%, фосфор 0,15%, 
жылжымалы калий 80 мг/100 г жоғары, рН-ы əлсіз сілтілі (8,00-ден жоғары), сіңірілген (Ca+Mg) 
негіздерінің мөлшері 22-23 мг-экв 100 г топырақта жүргізілді. Зерттеу жүргізілген жердің агроклиматтық 
аймағы – əлсіз ылғалды, орташа құрғақ ∑t10°С = 2200-2500 °C [28, 177 б.]. 

Азот тыңайтқыштарының əртүрлі комбинациялары бойынша тəжірибелер, күзде енгізілген 
фосфор тыңайтқыштарының (Р90) үстінен, 3 қайталымда, төмендегі сұлба бойынша салынды: 

1. О-бақылау нұсқасы; 2. Р90; 3. P90N30; 4. P90N60; 5. P90N90; 6. N30 
Мөлдек көлемі – 52,5 м2. Тəжірибелерде өнімділікті есепке алудан басқа барлық технологиялық 

əдіс-тəсілдер техника көмегімен жүргізілген. 
Тəжірибенің агротехникасы аймақ үшін жалпыға ортақ қабылданған – дəстүрлі. Азот тыңайт-

қыштары ретінде, аммиак селитрасы (34,6% N ə.е.з.) 10 см тереңдікке, фосфор тыңайтқыштарынан – 
аммофос (46% Р2О5, 11-12% N ə.е.з.) СЗС -2,1 сепкіштерімен 12-14 см тереңдікке дейін енгізілді. 
Тұқымды себу мөлшері 2,2 млн өнгіш тұқым/га есебімен жүргізілді. Жасымықтың «Viceroy» шетелдік, 
жасыл, ұсақ тұқымды сорты, мамырдың екінші жартысында себілді. 

Жасымықтың «Viceroy» сортының минералды қоректену жағдайларын зерттеу жəне 
элементтердің өзгеру қарқының бақылау үшін барлық тыңайтылған нұсқалардан 2 көршілес емес 
қайталымнан, əр мөлдектен, 5 нүктеден 0-20 см жəне 20-40 см тереңдікке дейін топырақ үлгілері 
алынды. Оларда N-NO3, P2O5, K2O жəне топырақ ылғалдылығының мөлшері анықталды. Бақылау 
нұсқасында топырақ үлгілері 20 см сайын 1 м-ге дейінгі тереңдікке алынды. 

Мөлдектің 5 нүктесінен алынған топырақтың аралас үлгісінде ылғалдылықты салмақтық əдіспен 
[29, 4 б.], 150,1 МИ нитрат анализаторында нитратты азот, бір топырақ сығындысынан жылжымалы 
фосфор жəне алмаспалы калийдің мөлшері Мачигин əдісі бойынша анықталды [30, 8 б.]. 

Өсімдіктердің даму фазалары бойынша химиялық құрамын анықтау үшін, барлық нұскалардан, 
10 нүктеден, 50 өсімдіктен тұратын үлгілер алынды. Өсімдіктердегі азоттың, фосфор мен калийдің 
мөлшері – Пиневичтің жеделдетілген фотометриялық əдісімен [31, 38 б.] анықталды. 

Өнімділікті анықтау үшін, 1м2 көлемді, 6 қайталымнан тұратын баулар жиналып, одан кейін 
Wintersteiger LD 180 масақ бастырғышында бастырды. Алынған мəліметтерді статистикалық өңдеу Б. 
А. Доспехов [32, 351 б.] əдістемесі бойынша жүргізілді. 

Зерттеу жұмысының нəтижелері. Зерттеу жылдарындағы гидротермиялық жағдайлар əртүрлі 
болды. 2018 жыл жауын-шашын мөлшері мен таралу сипаты бойынша ең қолайлы жыл (вегетациялық 
кезеңдегі ГТК=0,95) болды. 2017 жылғы күзгі-қысқы жəне 2018 жылғы көктемгі кезеңде (қыркүйек-
наурыз) – 156 мм жауын-шашын түсті, бұл көпжылдық орташа көрсеткіштен 15 мм-ге артық (сурет 1). 

2019 жыл атмосфералық жəне топырақ құрғақшылығымен ерекшеленді. Күзгі-қысқы-көктемгі 
жауын-шашынның мөлшері, ұзақ мерзімді жауын-шашын көрсеткіштері деңгейінде болды – 145,3 мм. 
Алайда, вегетациялық кезеңде, жауын-шашын – бары 56 мм түсті, бұл 108,1 мм кем (вегетациялық 
кезеңдегі ГТК=0,31). 

2020 жыл орташа құрғақ болды. Мамыр-тамыз айларында – 146,4 мм жауын-шашын түссе, 
маусымның екінші жартысы-шілденің бірінші жартысы аралығында – 114 мм жауын-шашын жауған 
(вегетациялық кезеңдегі ГТК=0,72). Маусым мен шілде айларының қолайлы температурасы жəне 
жауын-шашынның мол болуы, жасымық өнімділігінің қалыптасуына оң əсерін тигізді. 

Сурет 1 – 2018-2020 жж. вегетациялық кезеңдердің гидротермиялық жағдайлары 
 

Жауын-шашынның мөлшері мен таралу сипаты топырақтағы өнімді ылғал қорын жəне жұмсалу 
қарқының қалыптастырды (кесте 1). 
 

Кесте 1 – Тəжірибе танабындағы топырақта өнімді ылғалдың мөлшері мен өзгеру сипаты, мм 
 

Топырақ 
қабаты, см 

Себуге дейін Бұтақтану Гүлдену 
2018 2019 2020 2018 2019 2020 2018 2019 2020 

0-20 30,7 26,3 16,3 18,0 23,3 28,3 14,2 1,0 20,4 
20-40 32,9 32,7 20,4 24,6 27,0 27,8 11,2 8,8 28,9 
40-60 34,2 34,3 22,6 26,4 30,5 30,3 25,8 8,9 31,3 
60-80 41,8 32,4 31,6 30,1 37,2 33,1 35,7 19,8 38,5 
80-100 35,5 23,8 23,3 24,5 28,3 33,4 31,4 24,9 34,7 
0-100 175,2 149,4 114,2 123,6 146,3 152,8 118,3 63,2 153,7 

 
Жасымықты себуге дейін, танаптағы ең жоғары ылғал қоры бір метрлік кескінде 2018 жылы 

қалыптасты – 175 мм, 2019 жылы – 149,4 мм болды. Себуге деінге ең аз өнімді ылғал қоры 2020 жылы 
– 114,2 мм, ал 0-20 см қабатында – 16,3 мм қалыптасты. 

Ылғалдылықтың, жасымықтың ең қарқынды даму жəне тұтыну – гүлдену кезеңінде, 0-100 см 
қабаттағы мөлшері 2018 жылы 118,3 мм дейін төмендеді, ал 2019 жылы 63,0 мм дейін 
ылғалдылықтың күрт төмендеуі байқалды, 0-40 см қабатта – 9,8 мм болды, нəтижесінде өсімдіктер 
ылғал жетіспеушілігі жағыдайында өсіп, нашар дамыды. 

2020 жылдың маусым айының соңы мен шілде айының жауын-шашыны, жасымықтың гүлдену 
кезеңіне тура келуіне байланысты, жағдай түбегейлі өзгерді. 2019 жылдың гүлдену кезеңіндегі 
деңгейінен 0-20 см қабатта ылғал қоры 20 есе, ал бір метрлік кескінде 2,5 есе асып түсті ( 153,7 мм). 

Бұл топырақта өтетін биологиялық процесстерге, ең алдымен минералды азоттың 
нитрификациясына əсер етті. Нитрат азоты өсімдіктердің азотпен қоректенудің негізгі көзі болды 
(кесте 2). 
 

Кесте 2 – Тəжірибе танабындағы топырақта минералды азотының мөлшері мен өзгеру сипаты, 
мг/кг топырақ 
 

Топырақ 
қабаты, см 

Себуге дейін Бұтақтану Гүлдену 
2018 2019 2020 2018 2019 2020 2018 2019 2020 

0-20 6,9 11,4 6,7 10,0 14,7 9,6 9,2 5,4 8,6 
20-40 5,9 8,9 4,1 11,8 11,0 7,8 7,0 4,4 10,2 
0-40 6,4 10,2 5,4 10,8 12,9 8,7 8,2 4,9 9,4 
40-60 10,7 8,9 2,8 12,0 11,6 6,0 8,7 8,5 4,4 
60-80 18,3 10,4 2,9 12,6 13,2 6,9 11,0 7,3 4,0 

80-100 21,2 8,0 3,0 17,2 12,1 6,1 16,6 6,6 2,6 

2018 жылы себу алдында топырақтағы нитратты азот мөлшері 0-40 см қабатында – 6,4 мг/кг 
топырақта болды. Черненок В. Г. градациясына сəйкес [33, 18 б.], бұл төмен қамтамасыз ету класына 
сəйкес келеді. Бұтақтану кезеңінде нитратты азот мөлшерінің – 10,8 мг/кг-ға дейін жоғарылауы, содан 
кейін гүлдену кезеңінде – 8,2 мг-ға дейін аздап төмендеуі байқалды. Бұл ағымдық нитрификациямен 
жəне өсімдіктердің азотты қарқынды тұтынуымен байланысты. Көктемгі ылғал қорының жоғары 
деңгейде болуынан, нитратты азоттың топырақ кескіні бойымен 1 м-ден астам тереңдікке жылжуы 
байқалды. 

Тұтастай алғанда, 2018 жылдың вегетациялық кезеңінде азотты қоректенудің орташа деңгейі 
сақталды, бұл жасымықтың азот тыңайтқыштарына жауап қайтаруына əсер етті. 

2019 жылы, 0-40 см топырақ қабатында, себуге дейінгі кезеңде нитратты азоттың мөлшері – 10 
мг/кг-нан жоғары болды, бұл орташа қамтамасыз ету класына тең. Бұтақтану кезеңінде азот мөлшері – 
12,9 мг/кг дейін өсті, бұл дəнді дақылдардың оңтайлы қамтамасыз ету деңгейінде. Алайда, гүлдену 
кезеңінде топырақта азоттың мөлшері, 3 есеге күрт төмендеуі байқалды – 4,9 мг/кг-ға дейін. Бұл 
топырақтағы барлық биологиялық процестердің, атап айтқанда нитрификация процесінің, топырақ пен 
атмосфералық құрғақшылық салдарынан тоқтағанын көрсетеді. Сол себепті, жасымықтың одан əрі 
дамуы азоттың өткір тапшылығы жағдайында өтті. 

2020 жылдың орташа құғақ жағдайлары, себу алдында азот мөлшерін 5,4 мг/кг-нан бұтақтану 
кезеңінде 8,7 мг/кг-ға жəне гүлдену кезеңінде 9,4 мг/кг-ға дейін біртіндеп өсуін қамтамасыз етті. Бұл 
вегетациялық кезеңде, жасымық астындағы азот мөлшері, Черненок В.Г. градациясы бойынша 
орташа деңгейде болды [33, 18 б.]. 

Азот тыңайтқыштарын қолдану, 2018 жылы топыраққа енгізу мөлшеріне байланысты, нитрат 
азотының мөлшерін 18 мг/кг дейін арттырды, ал 2019 жəне 2020 жылдары 22 мг/кг, яғни, жасымық 
үшін тыңайтылған нұсқаларда азотпен қамтамасыз етілудің əртүрлі деңгейлері жасалды. Бұл 
жасымықтың «Viceroy» сортының өнімділігін жəне азот тыңайтқыштарына жауап қайтаруын зерттеуге 
қажет (кесте 3). 
 

Кесте 3 – Тыңайтқыштардың топырақтағы қоректік заттардың мөлшеріне əсері, мг/кг топырақ 
 

Енгізілді, 
кг ə.е.з./га 

Азот (0-40см) Фосфор (0-20см) Калий (0-20см) 
2018 2019 2020 2018 2019 2020 2018 2019 2020 

«О» 7,6 9,2 8,6 10,3 11,8 15,3 829 971 824 
Р90 9,4 10,8 11,0 20,5 20,7 25,9 880 990 824 
Р90N30 12,0 10,2 14,4 19,8 18,2 26,2 868 927 880 
P90N60 15,5 17,1 18,4 36,4 20,2 24,4 872 936 870 
P90N90 18,4 22,2 22,3 37,7 19,5 24,8 875 910 840 
N30 11,3 11,3 14,0 10,4 10,5 14,9 831 977 828 

 
Осылайша, азот тыңайтқыштарын енгізу арқылы топырақта жасалған азотпен қамтамасыз 

етілудің 4 деңгейі, зерттелетін жасымықтың «Viceroy» сорты үшін топырақтағы азоттың оңтайлы 
деңгейін анықтауға көмектеседі. 

Зерттеу жылдарында топырақтың табиғи фосформен қамтамасыз етілуі қанағаттанарлықсыз: 
2018 жəне 2019 жылдары 0-20 см топырақ қабатында 10-12 мг/кг жəне 2020 жылы 15 мг/кг деңгейінде 
болды, 3-кесте. В. Г. Черненоктың фосформен қамтамасыз етілу градациясы бойынша [33, 31 б.], өте 
төмен жəне төмен класстарына сəйкес келеді. 

Барлық жылдарда фосфор ылғалмен, азотпен қоса, өнімділікті шектейтін фактор болған. Азот 
тыңайтқыштарының əсерін зерттеуде, фосформен қамтамасыз етілудің орташа деңгейін 
қалыптастыру үшін, фосфор тыңайтқыштары (Р90) топыраққа енгізілді. Нəтижесінде, 2018 жəне 2019 
жылдары топырақтың 0-20 см қабатында фосфор 18-20 мг/кг жəне 2020 жылы 25 мг/кг топыраққа 
деңгейіне жеткізіліп, үстінен азот тыңайтқыштарының əр түрлі мөлшері енгізілді. 

3-кестеде, жылжымалы калийдің барлық жылдарда 0-20 см қабатында 800-900 мг/кг топыраққа 
деңгейінде болғаны көрсетілген. Жылдар арасында кейбір айырмашылықтар тəжірибенің ауыспалы 
егіс сызбасына сəйкес егіс алқаптары бойымен жылдар бойынша ауыстырылғандығына байланысты 
болды. 

Азот жəне фосфор тыңайтқыштары топырақтағы калийдің мөлшеріне əсер етпеді. Калий 
өнімділікті шектемеді. 

Топырақты зерттеу нəтижелерін қорытындылай келе, жасымықтың өнімділік əлеуетін жүзеге 
асыруды шектейтін негізгі фактор, барлық жылдардағы қоректік заттардың, атап айтқанда азот пен 
фосфордың жетіспеушілігі болды деп қорытынды жасауға болады. Ылғал да өте маңызды рөл 
атқарды. Қалыптасқан əртүрлі гидротермиялық режимдер, жасымықтың дамуын жəне азот 
тыңайтқыштарының əсерін айқындайтын ең маңызды фактор болды. 

Осылайша, 2018 жылы жасымықтың «Viceroy» сорты бақылау (тыңайтқышсыз) нұсқасындағы 
дамуы азот пен фосфордың жетіспеушілгі, калиймен жақсы қамтамасыз етілуі жəне егіс алқабында 
өнімді ылғалдың жеткілікті қоры жағдайында қалыптасты. 

2019 жылы бақылау (тыңайтқышсыз) нұсқасындағы жасымық, фосфор мен азот тапшылығы 
жағдайында жəне калиймен қамтамасыз етілуі жақсы, бірақ, себуден кейінгі кезеңде өнімді ылғалдың 
өте төмен қоры жағыдайында дамыды. Жасымық құрғақшылық жағдайында дамыды. Мамыр, шілде, 
тамыз айларында жауын-шашынның болмауы, вегетациялық кезеңнің екінші жартысында 
өсімдіктердің дамуына, əрі өнімділікке теріс əсер етті. 

2020 жылы жасымық топырақтағы қоректік заттар тапшылығы жағдайында дамыды. 
Вегетациялық кезеңнің екінші жартысында ылғалмен қамтамасыз етілуінің жақсаруынан, жасымықтың 
өсуі мен дамуына жəне тыңайтқыштардың əсер етуіне қолайлы жағдайлар туындады. 

Зерттеу жылдарында қалыптасқан күрделі жəне əртүрлі климаттық жағдайлар да, өнімділіктің 
қалыптасуына əсер етті. 2018 жылы ылғалмен қамтамасыз етілген жасымық, жақсы өнімділікті 
қалыптастырса, 2019 жылы өткір құрғақшылық жағдайында, өнімділік өте төмен болды. Жасымықтың 
ең жоғары өнімділігі, вегетациялық кезеңнің екінші жартысында жауын-шашыны мол болған 2020 
жылы қалыптасты (кесте 4). 
 

Кесте 4 – Жасымықтың өнімділігіне тыңайтқыштардың əсері, ц/га 
 

Енгізілді, 
кг ə.е.з./ 
га 

2018 жыл 2019 жыл 2020 жыл 

өнімділік 
ц/га 

қосымша 
түзілген өнім 

«О» 
өнімділік 
ц/га 

қосымша 
түзілген өнім 

«О» 
өнімділік 
ц/га 

қосымша 
түзілген өнім 

«О» 
ц/га % ц/га % ц/га % 

«О» 15,6 - 100 2,7 - 100 17,2 - 100 
Р90 22,3 6,7 143 3,4 0,7 126 25,8 8,6 150 

Р90N30 26,9 11,3 172 4,1 1,4 152 27,8 10,6 162 
P90N60 26,8 11,2 171 4,2 1,5 156 23,8 6,6 138 
P90N90 27,6 12,0 177 4,2 1,5 156 22,7 5,5 132 
N30 17,4 1,8 111 3,5 0,8 130 19,4 2,2 113 
орташа 22,8 8,6  3,7 1,2  22,8 6,7  
НСР0,95  1,6   0,2   1,53  
m, %  3,6   0,1   2,13  

 
2018 жəне 2020 жылдары Р90 мөлшерінде фосфор тыңайтқыштарын енгізу, өнімділікті 43-50%-ға 

жəне 2019 жылы 26%-ға арттырды. Фосфор (Р90) тыңайтқыштарымен бірге, азот тыңайтқыштарын 
енгізу де өнімділіктің артуына əкелді. Тəжірибе бойынша ең жоғары өнімділік 2020 жылы P90N30 
нұсқасында, топырақтағы нитратты азоттың – 14,4 мг/кг деңгейінде қалыптасты – 27,8 ц/га. 
Топырақтағы азот мөлшерін 22 мг-ға дейін арттырған, азот тыңайтқыштарының жоғары мөлшері, 
жасымықтың өнімділігін төмендетті. 2018 жылы 12 мг/кг нитратты азоты бар P90N30 нұсқасында – 26,9 
ц/га өнімділік қалыптасты. Топырақта азот тапшылығы жағдайында, азот тыңайтқыштарын енгізу 
өнімділіктің жоғарылауын қамтамасыз етті. Азот тыңайтқыштарынан, өнімділіктің өсімі (қосымша 
түзілген өнім) 2018 жылы – 29% немесе 4,6 ц/га, 2020 жылы – 12% немесе 2,0 ц/га болды. 

2019 жылыдың құрғақшылығы жағдайында жасымықтың бақылау (тыңайтқышсыз) нұсқасындағы 
өнімділігі, 2020 жылмен салыстырғанда 7 есеге төмен қалыптасты. Бірақ, құрғақшылыққа қарамастан, 
топырақта азоттың өткір тапшылығы жағдайында (5,4 мг), азот тыңайтқыштары таза Р90 нұсқасымен 
салыстырғанда, P90N60 нұсқасында 30% немесе 0,9 ц/га дейін өсімді қамтамасыз етті. 

N30 таза азотты нұсқа, жақсы жылдарда өнімділікті 1,8-2,0 ц/га арттырды.  
Зерттеу нəтижелерінен көрініп тұрғандай, азот тыңайтқыштарының тиімділігі, топырақтағы 

азоттың бастапқы деңгейіне ғана емес, сонымен қатар фосфордың болуына, олардың арақатынасына 
байланысты. 

Жасымықтың «Viceroy» сорты үшін топырақтағы азоттың оңтайлы деңгейін 2018 жəне 2020 
жылдардың нəтижелері бойынша анықтауға болады. Фосфор (Р90) тыңайтқыштары үстінен енгізілген 
азот тыңайтқыштары (N30), жасымықтың өнімділігін 4,6 ц/га арттырды, ал жоғары мөлшері (N60, N90) 
оны төмендетті. Сол себепті, топырақтың 0-40 см қабаттындағы 13-15 мг/кг деңгейіндегі нитратты 
азоттың мөлшері жасымықтың «Viceroy» сорты үшін оңтайлы деңгей деп айтуға негіз береді. Мұны 
корреляциялық талдау нəтижелері де растайды (R=0,93; R=0,85) (2, 3 сурет). 

Жасымықтың «Viceroy» сорты үшін топырақтағы азоттың оңтайлы деңгейін жəне топырақтағы 
нақты мөлшерін біле отырып, В. Г. Черненоктың оңтайландыру формуласы (1), қалыптасқан ауа-райы 
жағдайларында, ең жоғары өнім түзетін азот тыңайтқыштарының оңтайлы мөлшерін анықтауға 
мүмкіндік береді [33, 35 б.]: 
 

ДN = (Nоңт – Nнақт) *7,5 *ПКылғ, (1) 
 
мұндағы Nоңт – дақылға азоттың анықталған оңтайлы деңгейі, 

Nнақ – топырақтағы азоттың нақты мөлшері, 
7,5 – 1 мг N-NO3 топырақтың тыңайтқыш эквиваленті. 
Жасымықтың «Viceroy» сорты үшін азот тыңайтқыштарын қолданудың оңтайландыру 

формуласы (2) келесідей бейнеге ие: 
 

ДN = (13 – Nнақт) *7,5 *ПКылғ, (2) 
 

«Viceroy» сортының азот тыңайтқыштарын енгізуге жəне азотпен қоректенуін жақсартуға оң 
бейімділігін, тұқым өнімділігінің құрылымдық көрсеткіштерінің өзгерістері арқылы бағалауға болады: 
бір өсімдіктегі бұршаққап саны, бір өсімдіктегі тұқым саны, бір өсімдіктегі тұқым салмағы жəне 1000 
тұқымның салмағы. 

«Viceroy» сұрыпының тұқым түзілу кезеңінде ылғалдың жетіспеушілігіне сезімталдығы, 
тұқымның біркелкі қалыптаспауынан да байқалады. Өте құрғақ 2019 жылы 1000 тұқымның салмағы 
төмендеді – 31,2 г, ол ең төмен көрсеткіш. 2018 жылы тəжірибе бойынша 1000 тұқымның салмағы – 
39,7 г деңгейінде болса, 2020 жылы – 32,0 г болды (кесте 5). 
 

Кесте 5 – Азот тыңайтқыштарының жасымықтың өнімділігінің құрылымдық көрсеткіштеріне əсері 
 

Енгізілді, 
кг ə.е.з./ 
га 

Бір өсімдікте 
бұтақтар саны, дана 

Бір өсімдікте 
бұршаққаптар саны, 

дана 

Бір өсімдікте тұқым 
салмағы, г 

1000 тұқым 
салмағы, г 

2018 2019 2020 2018 2019 2020 2018 2019 2020 2018 2019 2020 
О 5,8 2,1 4,2 15,7 4,1 35,8 0,8 0,2 1,5 39,8 31,2 33,1 
Р90 4,9 3,2 5,3 17,8 4,5 46,8 1,2 0,2 2,1 39,5 33,0 31,2 
Р90N30 6,8 3,7 5,7 21,2 5,0 50,6 1,2 0,2 2,0 39,0 33,4 30,8 
P90N60 9,5 3,0 4,4 26,6 4,6 45,0 1,4 0,2 1,8 39,5 33,3 32,2 
P90N90 5,3 2,3 5,5 22,2 4,4 42,0 1,2 0,1 1,8 40,2 35,4 31,6 
N30 5,4 2,7 4,0 20,7 4,3 39,9 1,1 0,2 1,6 40,0 33,0 33,1 
орташа 6,3 2,8 4,9 20,7 4,5 43,4 1,1 0,2 1,8 39,7 33,2 32,0 

Азот тыңайтқыштарын қолдану нəтжесінде 1000 тұқым салмағы, басқа құрылымдық көрсеткіш-
терге қарағанда (бұтақтар мен бұршаққаптар саны, бір өсімдіктен алынған тұқым массасы), аз өзгерді. 

2018 жылы бір өсімдікте бұтақтар саны 4,9-дан 9,5 данаға дейін артты, 2019 жылы олар 2,5 есе 
азайды (2,1-3,0 дана). 2020 жылы бір өсімдіктегі бұтақтар саны, 2018 жылға қарағанда аз болды, 4,2-
ден 5,7 данаға дейін. Азотпен қоректену жағдайы жақсарған сайын, тыңайтылған нұсқалар бойынша 
бұтақтардың саны барлық жылдары артты. 

2018 жылы бұршаққаптардың саны бір өсімдікте орташа – 15,7 дана болды. Өте құрғақ 2019 
жылы бұршаққаптардың саны 4 есеге азайып, бары 4 данадан аспады. 2020 жылы бақылау 
нұсқасында бұршаққап саны, 2018 жəне 2019 жылдарда тыңайтылған нұсқаларға қарағанда көп болды 
орташа – 35,8 дана. Тыңайтылған нұсқалар бойынша бұршаққаптар санының өсу заңдылығы барлық 
жылдары байқалды. Бұршаққаптардың саны 2018 жылы P90N60 нұсқасына, 2019 жəне 2020 жылдары 
P90N30 нұсқасына дейін өсті. 2020 жылы бұршаққап саны 2018 жылмен салыстырғанда 2 есе көп. 
Бұршаққаптардың ең көп саны – 50,6 дана, жоғары өнімділік қалыптасқан, азот мөлшері 14,4 мг/кг 
топырақта P90N30 нұсқасында түзілді. 

Бір өсімдіктен алынған тұқымдардың салмағы, ылғалдылық жағдайына жəне азотпен қоректену 
деңгейіне байланысты, 2019 жылы 0,2 г-нан, 2018 жылы 1,1 г-ға жəне 2020 жылы 1,8 г-ға дейін өзгерді. 
2020 жылы 1000 тұқым салмағы азырақ болса да, бұршаққап пен тұқымның көптігі нəтижесінде, 2018 
жəне 2019 жылдарға қарағанда, жоғары өнімділікті қалыптастырды. 

Жоғарыда айтылғандардан, өнімділіктің негізгі құрылымдық көрсеткіштері: бір өсімдіктегі 
бұршаққап саны, бір өсімдіктегі тұқым салмағы мен 1000 тұқым салмағы ылғалдылық пен азот 
тыңайтқыштарының əсеріне байланысты өзгеріп, калыптасқан өнімділікке себепкер болды.  

Азот тыңайтқыштары өнімділікті арттырумен қатар, тұқымның химиялық құрамы мен сапасына 
айтарлықтай əсер етті, (кесте 6). 
 

Кесте 6 – Тыңайтқыштардың жасымық тұқымдарындағы химиялық құрамына жəне сапасына 
əсері, (2018-20 жж. орташа көрсеткіш), %. 
 

Енгізілді, 
кг 
ə.е.з./га 

2018 жыл 2019 жыл 2020 жыл 

N P2O5 K2O ақуыз N P2O5 K2O ақуыз N P2O5 K2O ақуыз 

О 3,12 1,40 2,44 17,5 3,45 1,68 2,37 19,3 2,58 0,99 2,18 14,4 
Р90 3,42 1,31 2,46 19,1 3,64 1,75 2,29 20,4 2,95 1,12 2,29 16,5 

Р90N30 3,43 1,27 2,47 19,2 3,78 1,69 2,16 21,2 3,20 1,14 2,26 17,9 
Р90N60 3,56 1,59 2,43 19,9 3,98 1,72 2,11 22,3 3,23 1,23 2,20 18,1 
Р90N90 3,59 1,27 2,38 20,1 4,16 2,17 2,11 23,3 3,34 1,15 2,24 18,7 

N30 3,35 1,40 2,39 18,8 3,75 1,66 2,18 21,0 2,97 1,04 2,36 16,6 
орташа 3,41 1,37 2,43 19,1 3,79 1,78 2,20 21,25 3,05 1,11 2,26 17,03 

 
Топырақта азот мөлшерінің жоғарылауымен, жасымықтың дəніндегі азот пен ақуыз мөлшері де 

өсті. Азот мөлшері 2018 жылы 3,12-ден 3,59%-ға дейін, ақуыз мөлшері 17,5-тен 20,1%-ға дейін өсті. 
Өткір құрғақ 2019 жылы бұл көрсеткіштер ең жоғары болды: азот 3,45-4,16%, ақуыз 19,3-23,3%. 
Вегетацияның екінші жартысында жауын-шашынның мөл мөлшеріме ерекшеленген 2020 жылы, азот 
(2,58-3,34%) пен ақуыздың (14,4-18,7%) мөлшері ең төмен.  

Фосфорлы (Р90) нұсқадан жиналған өнімде азоттың жоғары болуы (2,95-3,64%) байқалды. Бұл 
Р90 аммофос түрінде енгізілгенімен байланысты. Оның қрамында 10-12% азот бар. 

Азотты қоректенудің жақсаруымен дəндердегі фосфордың мөлшерінің артуы байқалды: 2018 
жылы – 19%, 2019 жылы – 7%, 2020 жылы – 11%. Жылдар бойынша фосфордың дəндегі мөлшерінің 
өзгеру заңдылығы азот пен ақуыздың заңдылықтарын қайталады. Тəжірибе бойынша фосфордың 
дəндегі орташа ең жоғары (1,78%) мөлшері 2019 жылы, ал ең төмен (1,11%) мөлшері 2020 жылы 
қалыптасты. 2018 жылы фосфордың дəндегі орташа мөлшері – 1,37% құрады. 

Жасымық дəніндегі калийдің орташа мөлшері 2,20-2,43% аралығында болып, құғақ жылдан 
ылғалды жылға қарай артты.  

Қорытынды 
Солтүстік Қазақстанның құрғақ дала аймағының қара-қоңыр, карбонатты, жеңіл балшықты 

топырақтарында, 2018-2020 жылдары аралығында жасымықтың «Viceroy» сортының азотты қоректе-
нуі мен азот тыңайтқыштарына жауап қайтаруы бойынша жүргізілген зерттеулер, жасымықтың бұл 
сортының минералды қоректенуін оңтайландыру арқылы жоғары жəне сапалы өнім түзе алатыны 
дəлелдеді. 

Зерттеу жылдарында қалыптасқан ауа-райы жағдайларында, жасымықтың «Viceroy» сорты азот 
тыңайтқыштарына жоғары сезімталдығын көрсетеді. Азот тыңайтқыштарын қолдану өнімділікті 30%-ға 

арттырды. Азоттың топырақтағы орташа мөлшерін деңгейінде, азот тыңайтқыштарын пайдалану 
«Viceroy» сортының өнімділігі мен сапасын аоң əсер етті. 

Нитратты азот мөлшері мен «Viceroy» сортының өнімділігі арасында жоғары сандық байланыс 
пен корреляция (R=0,93; R=0,85) анықталды, бұл «Viceroy» сорты үшін азот деңгейінің оңтайлы 
көрсеткішін анықтауға мүмкіндік берді. Ол – 13-15 мг N-NO3 топырақтың 0-40 см қабатындағы мөлше-
ріне тең. Бұл деңгейде ең жоғары өнімділік (2018 жылы – 26,9 ц/га, 2020 жылы – 27,8 ц/га) 
қалыптасты. 

Зерттеулерде, топырақтағы азот деңгейінің арту өнімділіктің құрылымдық көрсеткіштерін 
өзгертті. Өнімділікті артуына басты үлес қосқан құрылымдық көрсеткіш, бір өсімдіктегі бұршаққаптар 
саны, тыңайтылған нұсқаларда бақылау нұсқасымен салыстырғанда 2018 жылы – 69%, 2019 жылы – 
22%, 2020 жылы – 41% жоғары болды. Бір өсімдіктегі тұқым салмағы бойынша айырмашылық зерттеу 
жылдарына сəйкес 75%, 50% жəне 40% құрады. Нұсқалар бойынша 1000 тұқым салмағының өзгерісі 
2018 жылы – 3%, 2019 жылы – 13%, 2020 жылы – 7% аспады. 
 

Бұл мақала "С.Сейфуллин атындағы Қазақ агротехникалық университеті" КЕАҚ ішкі гранттық 
қаржыландыру шеңберінде жарияланған: 0123РКД0001 «Жасымық мысалында ауыл шаруашылығы 
дақылдарының сорттық үлгілерінің əлеуетін салыстырмалы зерттеу кезінде селекциялық процестің 
тиімділігін арттыру үшін қашықтықтан зондтауды – вегетациялық индекстерді пайдалану» (Жоба 

